
Vendim i Këshillit të Mediave të Shkruara të Kosovës ndaj 

ankesës së Besë Krasniqi kundër Indeksonline 

 

 

Këshilli i Mediave të Shkruara të Kosovës në mbledhjen e tij 

të mbajtur më 18 maj 2021, shqyrtoi ankesën e dërguar nga 

Besë Krasniqi kundër Indeksonline lidhur me publikimin e 

artikullit me titull: “Skandalet e pandalshme të qeversjes së 

Haskukës\Mësueset anëtare të komisionit përzgjedhës të stafit 

arsimor”, dhe mori këtë 

- Ankesa miratohet. 
 

 

 

 

 

 

 



 

 

 

 

A R S Y E T I M I 

 

 

Ankesa e drejtuar në KMShK ka të bëjë me një shkrim në titull 

“Skandalet e pandalshme të qeverisjes së Haskukës/ Mësueset 

anëtare të komisionit përzgjedhës të stafit arsimor”. 

Pretendimet janë se përmes publikimit është shkel kapitulli 

IV i kodit të mediave (e drejta për t’u përgjigjur). 

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një shkrim në të cilin ka shtjelluar disa 

pjesë të një udhëzimi administrativ me pretendimet që komuna 

e Prizrenit e ka shkelur atë udhëzim në momentin që ka 

miratuar një vendim mbi emërimin e një komisioni për 

përzgjedhjen e një psikologu në nivelin kopshtit publik.  

 

Ankuesi pretendon se në shkrim nuk është treguar e vërteta 

dhe se qëllimisht lajmi shpifës është publikuar dhe se reagimi 

i ankueses drejtuar medias nuk është publikuar edhe pse ka 

marr një premtim të tillë nga gazetarja që e ka kontaktuar.  

 

KMShK pas leximit të ankesës dhe të shkrimit vëren se ankuesja 

ka të drejt të paraqes ankesë në lidhje me shkrimin në fjalë. 

  

KMShK gjen se ankesa është e bazuar në lidhje me raportimin 

e të vërtetës, kjo pasi që nga vendimi i publikuar dhe nga 

ajo që është paraqitur në shkrim nuk del se Komuna e ka shkel 

udhëzimin administrativ në rastin në fjalë. Ankuesja ka 

kontratë pune me DKA dhe se ka pas të drejtë të plotë që të 

jetë pjesë e komisionit.  

 

KMShK sipas detyrës zyrtare vërenë se shkrimit ka mungesa 

esenciale në raportim, kjo pasi që i mungon prononcimi i 



palëve të përfshira bashkë me DKA-në, ashtu siç kërkohet me 

kapitullin IV të Kodit të Mediave.  

 

Andaj KMShK gjen shkelje të Kreut II (Raportimi i së vërtetës) 

dhe Kreut IV (E drejta për t’u përgjigjur), të Kodit të 

Mediave të Shkruara. 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


